Manifestimit “Qyteti i Kulturës në vitin 2026”.

[bookmark: _GoBack]Në bazë të nenit 64 paragrafi (1), nenin 60 paragrafi (3) dhe nenin 8 paragrafi (1) të Ligjit për Kulturën (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16, 11/18 dhe “Gazeta Zyrtare e Republikës së Maqedonisë së Veriut” nr. 265/24 dhe 132/25), Ministria e Kulturës dhe Turizmit shpall

KONKURS PËR FINANCIMIN E PROJEKTIT ME INTERES NACIONAL, MANIFESTIMI"QYTETI I KULTURËS NË 2026"

I. INFORMACIONE TË PËRGJITHSHME
Në funksion të mbrojtjes dhe promovimit të shprehjeve kulturore dhe me qëllim krijimin e kushteve për zhvillim kulturor të barabartë dhe qasje në vlerat kulturore për qytetarët, Ministria e Kulturës dhe Turizmit në vitin 2026 do të sigurojë mjete nga Buxheti i Republikës së Maqedonisë së Veriut për realizimin e manifestimit “Qyteti i Kulturës në vitin 2026”.
II. E DREJTA PËR PJESËMARRJE
Në Konkursin për financimin e projektit me interes nacional, manifestimi “Qyteti i Kulturës në vitin 2026” (në tekstin e mëtejshëm: Konkursi) mund të marrin pjesë komunat në Republikën e Maqedonisë së Veriut, me përjashtim të Qytetit të Shkupit, si dhe komunat brenda Qytetit të Shkupit.
III. PRIORITETET DHE KRITERET
Prioritetet dhe kriteret mbi bazën e të cilave do të bëhet vlerësimi i projekteve janë të përfshira në aplikimin, i cili është pjesë përbërëse e Konkursit.
IV. PËRQINDJA E PJESËMARRJES SË MINISTRISË SË KULTURËS DHE TURIZMIT NË FINANCIMIN E PROJEKTEVE
Përqindja e pjesëmarrjes së Ministrisë së Kulturës dhe Turizmit në financimin e projekteve është në përputhje me mjetet e parashikuara për financimin e projekteve me interes nacional në Buxhetin e Republikës së Maqedonisë së Veriut për vitin 2026.
V. MËNYRA E APLIKIMIT DHE AFATI PËR DORËZIMIN E APLIKIMEVE
Aplikimi për Konkursin bëhet përmes aplikimit elektronik në Portalin Nacional për e-shërbime: https://uslugi.gov.mk, duke filluar nga 28.11.2025, ora 09:00, deri më 28.12.2025, ora 15:00.
Nuk do të shqyrtohen aplikimet e mëposhtme:
· të dorëzuara pas afatit të Konkursit;
· të dorëzuara në formë të shtypur në Arkivin e Ministrisë së Kulturës dhe Turizmit ose me postë;
· të dërguara në adresat elektronike të punonjësve të Ministrisë së Kulturës dhe Turizmit;
· aplikime të paplotësuara dhe jo të plota pa dokumentacionin e detyrueshëm.


VI. NJOFTIMI PËR REZULTATET E KONKURSIT
Për rezultatet e Konkursit, aplikuesit do të njoftohen në përputhje me Ligjin për Kulturën. Për çdo projekt të dorëzuar, përdoruesi do të njoftohet në mënyrë elektronike. Rezultatet e Konkursit do të publikohen edhe në faqen zyrtare të Ministrisë së Kulturës dhe Turizmit.
VII. NËNSHKRIMI I KONTRATËS
Për realizimin e projektit të pranuar, Ministria e Kulturës dhe Turizmit do të nënshkruajë kontratë me pjesëmarrësin që ka marrë mbështetje nga Konkursi, në të cilën do të përcaktohen kushtet dhe detyrimet për përdorimin e mjeteve.
VIII. INFORMACIONE SHTESË
Për informacione shtesë lidhur me Konkursin, të interesuarit mund t’i drejtohen Ministrisë së Kulturës dhe Turizmit të Republikës së Maqedonisë së Veriut në adresën elektronike: gradnakultura@kultura.gov.mk.
Udhëzimet teknike dhe mbështetja gjatë regjistrimit dhe procesit të aplikimit mund të gjenden në faqen e internetit të uslugi.gov.mk, si dhe përmes qendrës së kontaktit të këtij portali kombëtar për e-shërbime.

